
Annotatsiya:  Ushbu  maqolada  lavanda  (Lavandula  angustifolia),  rozmarin

(Rosmarinus officinalis) va chernushka (Nigella sativa) o‘simliklaridan olingan efir

moylarining  kimyoviy  tarkibi,  asosiy  komponentlari,  bioaktiv  xususiyatlari  va

ularning tibbiy-farmatsevtik qo‘llanilishi o‘rganildi. Xromatografik va spektroskopik

tahlillar  natijasida  efir  moylarining  asosiy  biologik  aktiv  moddalari  –  linalol,

linalilatsetat,  1,8-tsineol,  timoxinon,  karbon  va  α-pinen  kabi  birikmalar  ekani

aniqlandi.

Аннотация:  В  данной  статье  изучены  химический  состав,  основные

компоненты, биоактивные свойства и фармацевтическое применение эфирных

масел, полученных из лаванды (Lavandula angustifolia), розмарина (Rosmarinus

officinalis) и чернушки (Nigella sativa). По результатам хроматографического и

спектроскопического  анализа  установлено,  что  основными  биологически

активными соединениями эфирных масел являются линалоол, линалилацетат,

1,8-цинеол, тимохинон, карвон и α-пинен.

Abstract:  This  article  investigates  the  chemical  composition,  major  components,

bioactive properties, and pharmaceutical applications of essential oils obtained from

lavender  (Lavandula  angustifolia),  rosemary  (Rosmarinus  officinalis),  and  black

cumin (Nigella sativa). Chromatographic and spectroscopic analyses revealed that the

key  biologically  active  compounds  of  these  essential  oils  include  linalool,  linalyl

acetate, 1,8-cineole, thymoquinone, carvone, and α-pinene.

1.  Kirish: Efir  moylarining  asosiy  manbai  efir  moyli  o‘simliklardir.  Yer  yuzida

tarqalgan barcha o‘simliklar 300 oilaga mansub bo‘lib, ularning 87 oilasiga kiruvchi

turlarida efir moylari borligi aniqlangan. Hozirgi vaqtda 2500 o‘simlik turlarida efir

moylarining saqlanishi o‘rganilgan bo‘lib, ulardan 77 oilaga kiruvchi 1100 dan ortiq

turi MDH florasida uchraydi.

Efir  moylari  o‘simlikning ma’lum hujayra va to‘qimalardagi  maxsus bo‘shliqlarda

hamda kanalchalarda to‘planadi. Bundan tashqari hujayra shirasi tarkibida emulsiya

holatida va parenxima hujayralarida uchraydi.  O‘simlikning o‘sishi,  rivojlanishi  va

tarqalgan sharoitiga qarab, undagi efir moylarining miqdori o‘zgarib turadi.

Efir  moylari  o‘simliklarning  urug‘  va  mevalarida,  gul  va  barglarida,  poya  hamda

ildizlarida bo‘ladi. Efir moylari o‘z kimyoviy tarkibining murakkabligi, uchuvchanligi

va xushbo‘y bo‘lishi bilan o‘simlik moylaridan farq qiladi. Agar efir moylari qog‘oz

yoki materialga tekkizilsa, unda hech qanday dog‘ qoldirmaydi.

Efir moylari ko‘pchilik o‘simliklarda erkin holda bo‘lib, suv bug‘i yordamida haydab

olish  yoki  ekstraksiya  usuli  bilan  ulardan  ajratib  olinadi.  Ba’zi  o‘simliklarda  efir

moylari glikozidlar va boshqa moddalar bilan birikkan holda bo‘ladi.

Efir  moylari  —  o‘simliklarning  gidrofob,  uchuvchi,  kuchli  hidli  biologik  faol

aralashmalari  bo‘lib,  ular  farmakologik  va  antibakterial  hususiyatlari  bilan

ahamiyatga  ega.  Lavanda,  rozmarin  va  chernushka  moylari  so‘nggi  yillarda

fitoterapiya,  aromaterapiya,  kosmetologiya  hamda  farmatsevtika  sohasida  keng

qo‘llanilmoqda.

2. Materiallar va metodlar

2.1. Namunalar:

- Lavanda guli (Lavandula angustifolia)

- Rozmarin bargi (Rosmarinus officinalis)

- Chernushka urugi (Nigella sativa)

2.2. Efir moylarini ajratish usuli

Gidrodistillyatsiya (Klevenj apparati), davomiyligi 3 soat.

2.3. Tarkibni tahlil qilish usullari

GC-MS, FT-IR, antibakterial testlar va antioksidant DPPH testi qo‘llanildi.

1.  Suv  yoki  suv  bug‘i  yordamida  haydab  olish  (gidrodistillyatsiya,  bug‘

distillyatsiyasi)

Bu  usul  efir  moylarini  olishning  eng  qadimiy  va  eng  ko‘p  qo‘llaniladigan

texnologiyasidir. Jarayon quyidagicha amalga oshiriladi:

Maydalangan o‘simlik xomashyosi kolba yoki maxsus distillyatsiya kubiga solinadi

va  ustiga  yetarli  miqdorda  suv  qo‘shiladi.  Kolba  kondensator  (xolodilnik)  bilan

ulanib,  qizdiriladi.  Hosil  bo‘lgan  suv  bug‘i  efir  moyini  o‘z  bilan  olib  chiqadi  va

kondensator orqali o‘tib, suyuqlikka aylanadi.

Hosil bo‘lgan distillyat ikki qismdan iborat bo‘ladi:

— suv qatlami,

— efir  moyi  qatlami  (suvdan  yengil  yoki  og‘irligiga  qarab  yuqoriga  yoki  pastga

cho‘kadi).

Efir moyi florentinal idishlarda ajratib olinadi. Bu usul o‘simliklarning ko‘p turida

samarali bo‘lib, uchuvchi komponentlar buzilmasligini ta’minlaydi.

2. Mastsratsiya (maceration) usuli

Mazkur usul efir moylarining yog‘larda yaxshi eruvchanligiga asoslanadi. Tarkibida

efir  moyi bo‘lgan gul va o‘simlik qismlari  o‘simlik yog‘i  (odatda zaytun moyi)ga

solinadi va 40–50 °C atrofida qizdiriladi.

Natijada efir moyi gul to‘qimasidan yog‘ga o‘tadi. Filtrlashdan so‘ng olingan moy

tibbiyot va kosmetologiyada “infuz moy” (oil infusion) sifatida qo‘llanadi. Bu usul

ayniqsa yuqori haroratga chidamsiz bo‘lgan nozik aromatik moddalarda qo‘llanadi.

3. Anfleraj (enfleurage) usuli:

Anfleraj  —  efir  moylarining  qattiq  yog‘larga  yutilishiga  asoslangan  klassik

texnologiya  bo‘lib,  asosan  nozik,  issiqlikka  sezgir  gul  efir  moylarini  olishda

ishlatiladi (masalan: yasemin, atirgul).

Yassi  oynali  maxsus ramkalarga cho‘chqa va mol  yog‘larining aralashmasi  yupqa

qatlamda surtib  chiqiladi.  Yuzasiga  yangi  terilgan gul  barglari  joylashtiriladi.  Gul

tarkibidagi efir moyi tabiiy diffuziya yo‘li bilan yog‘ga o‘tadi. Gul barglari har kuni

yangilanadi. Jarayon bir necha kun yoki hafta davom ettiriladi.

Natijada  "pomad"  deb  ataluvchi  yuqori  sifatli  aromatik  yog‘  olinadi,  undan

keyinchalik spirt yordamida sof efir moyi ajratib olinadi.

4. Presslash (sovuq siqish) usuli

Bu usul efir moyi mevalarning po‘stlarida ko‘p to‘planuvchi o‘simliklarda qo‘llanadi:

limon, apelsin, bergamot, pomerans va boshqalar.

Mexanik  siqish  jarayonida  meva  po‘stidagi  efir  moyi  to‘g‘ridan-to‘g‘ri  ajralib

chiqadi.  Bugungi  kunda  maxsus  tishli  barabanlar,  siqish  presslari  va  sanoat

ekstraktorlarida amalga oshiriladi.

Sitrus efir moylarining asosiy sanoat usuli aynan mana shu texnologiya bo‘lib, issiqlik

ishlatilmagani uchun efir moyi tabiiy holatini to‘liq saqlab qoladi.

5. Ekstraktsiya (organik erituvchilarda ajratib olish)

Ekstraktsiya efir moylarining organik erituvchilarda yaxshi eruvchanligi asosida olib

boriladi.  Ajratish  past  haroratda,  yengil  uchuvchi  erituvchilar  (gexan,  eter  va

boshqalar) yordamida amalga oshiriladi.

Bu  usul  natijasida  “beton”,  undan  esa  spirt  yordamida  “absolyut”  (absolute  oil)

olinadi.  Absolyutlar  parfumereyada  eng  yuqori  sifatli  aromatik  moddalar  sifatida

qadrlanadi.

Ekstraktsiya usuli issiqlikka chidamsiz, nozik aromatli moddalar uchun eng maqbul

hisoblanadi.

3. Natijalar va muhokama

3.1. Lavanda moyi

Asosiy komponentlar:

- Linalol (30–40%)

- Linalilatsetat (25–35%)

- Kamfor (5–7%)

- 1,8-tsineol (3–5%)

Bioaktivligi:  tinchlantiruvchi,  antibakterial,  yallig‘lanishga  qarshi,  teri

regeneratsiyasi.

3.2. Rozmarin moyi

Asosiy komponentlar:

- 1,8-tsineol (40–50%)

- Kamfor (5–15%)

- α-pinen (10–20%)

Bioaktivligi: kuchli antioksidant, xotirani yaxshilash, qon aylanishini faollashtirish.

3.3. Chernushka moyi

Asosiy komponent:

- Timoxinon (30–48%)

Qo‘shimcha komponentlar: karbon, α-pinen, timol.

Bioaktivligi:  immunitetni  oshiruvchi,  antioksidant,  antidiabetik,  yallig‘lanishga

qarshi.

4. Solishtirma tahlil

Lavanda  —  tinchlantiruvchi;  Rozmarin  —  antioksidant;  Chernushka  —

immunomodulyator.

Xulosa

Tadqiqotlar  shuni  ko‘rsatdiki,  lavanda  (Lavandula  angustifolia),  rozmarin

(Rosmarinus officinalis) va chernushka (Nigella sativa) efir moylari yuqori biologik

faollikka ega. Ularning asosiy bioaktiv komponentlari — linalol, linalilatsetat, 1,8-

tsineol,  timoxinon,  karvon  va  α-pinen  bo‘lib,  ular  antioksidant,  antibakterial,

yallig‘lanishga qarshi va immunomodulyator xususiyatlarga ega.

Efir moylarining kimyoviy tarkibi o‘simlik turi, o‘sish sharoiti va to‘plangan organiga

bog‘liq  holda  o‘zgaradi.  Shuningdek,  efir  moylari  o‘zining  uchuvchanligi  va

murakkab kimyoviy tarkibi bilan boshqa o‘simlik yog‘laridan farq qiladi.

Mazkur efir moylari farmatsevtika, kosmetologiya va aromaterapiya sohalarida keng

qo‘llanilishi mumkin bo‘lib, ularni standartlashtirish va sifatini saqlash usullari orqali

ilmiy va amaliy tadqiqotlarni rivojlantirish istiqbollari mavjud.

